
திருக்குறள்
கொடுங்கோலனிடம் கற்றோர்கள் சேரமாட்டார்கள். கல்லாதவர்கள் பிரிக்க இயலாதவாறு பிணைத்துக் கொள்வார்கள் என்பது கருத்து.
நல்லாரைச் சுமத்தல் பொறையாகத் தோன்றாது. கல்லாரைச் சுமத்தல் நிலக்குப் பொறை என்றார். 570.
58. கண்ணோட்டம்.
பழகினவர்களின் விருப்பங்களை நிறைவேற்றுதல், அவர்கள் தகாதன செய்தொழுகும் பொழுது பொறுத்தாற்றுதல் முதலிய இயல்புகள் கண்ணோட்டத்தின் பாற்படும்; பழகினவர் அன்றி வருந்துவோர் மாட்டும் ஒரோவழி நிகழும்.
கண்ணோட்டம் ன்ெபது ஒரு சிறந்த பண்பாடு; ஒழுக்கம். அதே போழ்து விழிப்புணர்வும் சிறந்த செயல்பாட்டுத் திறனும் இல்லாதார் கண்ணோட்டத்தின் வழி இழப்புக்களைச் சந்திக்கக் கூடும். அவர்கள் இதனைத் தவிர்ப்பது நல்லது.
571. கண்ணோட்டம் என்னும் கழிபெருங் காரிகை
உண்மையான் உண்டுஇவ் வுலகு.
கண்ணோட்டம் என்னும் சிறந்த பண்பு இருப்பதினாலேயே இவ்வுலகம் அழியாது இருந்து வருகிறது.
கண்ணோட்டம் அழகு பொருந்திய பண்பாதலால் அதனைக் “காரிகை” என்றார். கண்ணோட்டம் ஆள்வோருக்கு இன்றியமையாதது. உலக இயக்கம் ஒருவரை ஒருவர் சார்ந்து ஒழுகுவதாக அமைவதால் 'உண்டு இவ்வுலகு' என்றார். 571.
572. கண்ணோட்டத்து உள்ளது உலகியல் அஃதிலார்
உண்மை நிலக்குப் பொறை.
Զ 6ն) : நடைமுறை கண்ணோட்டத்தினால் இயங்கி வருகிறது.கண்ணோட்டம் இல்லாதவர்கள் நிலத்திற்குச் சுமையென வாழ்வர்.
பயனின்மையால் ' சுமை' என்றார். 572.
573. பண்என்னாம் பாடற்கு இயைபின்றேல் கண்எண்னாம்
கண்ணோட்டம் இல்லாத கண்.
தவத்திரு குன்றக்குடி அடிகளார் - 2_6ö町 173

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.

